
	1. Ֆինանսների նախարարություն
	03.02.2026թ.

	
	N 01/8/4896-2026

	 1․ ՀՀ 2026թ. պետական բյուջեով ՀՀ բարձր տեխնոլոգիական արդյունաբերության նախարարության կողմից իրականացվող 1235 ծրագրի «31001. Միասնական թվային միջավայրի ձևավորում» միջոցառմամբ Կոռուպցիայի կանխարգելման հանձնաժողովին (այսուհետ՝ Հանձնաժողով) որպես կատարող հատկացվել է 164.9 մլն դրամ Հանձնաժողովի թվայնացման գործընթացների իրականացումն ապահովելու համար:
 Նախագծով առաջարկվում է Հանձնաժողովին հատկացնել լրացուցիչ 32.9 մլն դրամ նշված գումարի ավելացված արժեքի հարկի վճարումների գծով պարտավորությունները կատարելու նպատակով։
 Առաջնորդվելով ՀՀ կառավարության 2025 թվականի դեկտեմբերի 4-ի N 1761-Ն որոշմամբ հաստատված կարգի 8-րդ կետի դրույթներով, համաձայն որի արտաքին վերաբաշխման վերաբերյալ որոշումն ընդունվում է Կառավարության կողմից՝ գլխավոր կարգադրիչների ներկայացրած առաջարկի հիման վրա, առաջարկում ենք Նախագիծը սահմանված կարգով շրջանառել ՀՀ բարձր տեխնոլոգիական արդյունաբերության նախարարության կողմից։


	Ընդունվել է։
 Նախագիծը ՀՀ վարչապետի աշխատակազմ ներկայացվել Է  ՀՀ բարձր տեխնոլոգիական արդյունաբերության նախարարության կողմից:






	 2․ Միաժամանակ հայտնում ենք, որ Նախագծի N 1 հավելվածի համաձայն՝ վերոնշյալ միջոցառման շրջանակում բյուջետային ծախսերի տնտեսագիտական դասակարգման «Ոչ նյութական հիմնական միջոցներ» հոդվածով նախատեսվում է հատկացնել 32.9 մլն դրամ, մինչդեռ Նախագծի N 4 հավելվածում նույն հոդվածով ներկայացված է 25.3 մլն դրամ։ Ուստի անհրաժեշտ է Նախագծին կից ներկայացված հիմնավորման մեջ բացահայտել վերոնշյալ հավելվածներով հատկացվող միջոցների անհամապատասխանության վերաբերյալ տեղեկատվությունը:

	Ընդունվել է։
 Նախագծին կից ներկայացված հիմնավորման մեջ կատարվել է համապատասխան լրացում: Մասնավորապես՝ նշվել է, որ Նախագծի N 1 հավելվածի համաձայն՝ բյուջետային ծախսերի տնտեսագիտական դասակարգման «Ոչ նյութական հիմնական միջոցներ» հոդվածով նախատեսվում է հատկացնել 32.9 մլն դրամ, մինչդեռ Նախագծի N 4 հավելվածում նույն հոդվածով նախատեսված է 25.3 մլն դրամ։ Տարբերությունը հիմնավորվում է այն հանգամանքով, որ նվերների ռեեստրի կառուցման նպատակով պայմանագիրն արդեն իսկ կնքված է մատակարար ընկերության հետ, և տվյալ ուղղությամբ գնում իրականացնելու անհրաժեշտություն առկա չէ։ Հետևաբար պայմանագրի կատարման ապահովման համար անհրաժեշտ գումարի ավելացված արժեքի հարկի չափը N 4 հավելվածում չի ներառվել։

	 3․ Ինչ վերաբերում է Նախագծում առկա խմբագրական բնույթի թերություններին, ապա առաջարկում ենք N 4 հավելվածի գնումների պլանում ներառված գնման առարկաների տողերի «Քանակը» սյունակում լրացնել «1» թիվը:
	Ընդունվել է։
 Նախագծում կատարվել է համապատասխան փոփոխություն:


	2. ՀՀ բարձր տեխնոլոգիական 
արդյունաբերության նախարարություն
	18.02.2026թ․

	
	N 01/20/1168-2026

	 1. Առաջարկում ենք գնումների ընթացիկ պլանում (Հավելված 4-ում) գնման առարկաների մասով քանակները լրացնել:

	Ընդունվել է։
 Նախագծում կատարվել է համապատասխան փոփոխություն:

	3.  Վարչապետի աշխատակազմի ֆինանսատնտեսագիտական վարչություն

	

	
	

	1. Առաջարկում ենք Նախագծի նախաբանից հանել Տեղեկատվական համակարգերի կառավարման խորհրդի 2025 թվականի սեպտեմբերի 20-ի նիստի որոշմանը հղումը, հաշվի առնելով այն, որ վերջինս իրավական ակտ չի հանդիսանում:

	Ընդունվել է։
 Նախագծում կատարվել է համապատասխան փոփոխություն:

	2. Համաձայն նախագծի ընդունման հիմնավորման՝ 20.09.2025թ. Հանձնաժողովը Տեղեկատվական համակարգերի կառավարման խորհրդի նիստում ներկայացրել է թվայնացման օրակարգը՝ ընդհանուր 201,818.0 հազ դրամ արժեքով (առանց ավելացված արժեքի հարկի), ներառյալ՝
1) Սպասարկման պայմանագիր՝ 27,857.0 հազ. դրամ (առանց հարկերի)․
2) Բարեվարքության հարցաթերթիկի թվայնացում՝ 11,455.0 հազ. դրամ (առանց հարկերի)․
3) Հայտարարագրերի հրապարակային ռեեստրում ընտանեկան կապերի արտացոլում՝ 10,571.0 հազ. դրամ (առանց հարկերի)․
4) 2011-2021 թվականների հայտարարագրերում ուղղումներ կատարելու հնարավորության ապահովում՝ 28,147.0 հազ. դրամ (առանց հարկերի)․
5) Նվերների հաշվառման ռեեստր` 47,365.0 հազ. դրամ (առանց հարկերի), որից 9,000.0 հազ. դրամը վճարվել է դոնոր կազմակերպության կողմից:
6) Ռիսկերի ավտոմատացված վերլուծություն՝ 76,423.0 հազ. դրամ (առանց հարկերի):
Միաժամանակ նշվում է, որ Նախագծով նախատեսվում է Կոռուպցիայի կանխարգելման հանձնաժողովին (այսուհետ՝ Հանձնաժողով) տրամադրել 32.9 մլն դրամ, մինչդեռ Նախագծի N 4 հավելվածում նույն հոդվածով նախատեսված է 25.3 մլն դրամ։ Տարբերությունը  (7.6 մլն դրամ) հիմնավորվում է այն հանգամանքով, որ նվերների ռեեստրի կառուցման նպատակով պայմանագիրն արդեն իսկ կնքված է մատակարար ընկերության հետ, և տվյալ ուղղությամբ գնում իրականացնելու անհրաժեշտություն առկա չէ։ Հետևաբար պայմանագրի կատարման ապահովման համար անհրաժեշտ գումարի ավելացված արժեքի հարկի չափը N 4 հավելվածում չի ներառվել։
Այս առումով հայտնում ենք, որ չնայած այն հանգամանքին, որ միայն 7.6 մլն դրամի մասով է առկա նշում, որ վերջինս նվերների ռեեստրի կառուցման նպատակով պայմանագրի ավելացրած արժեքի հարկի գումարն է, սակայն, այնուամենայնիվ, Նախագծի հիմնավորմամբ հստակ և ուղիղ նշում առկա չէ ֆինանսական միջոցների ծախսման ուղղության վերաբերյալ: Այս առումով առաջարկում ենք խմբագրել նախագծի ընդունման հիմնավորումը:

	Ընդունվել է։
Նախագծի հիմնավորման մեջ կատարվել է լրացում: Մասնավորապես, նշվել է, որ ֆինանսական միջոցները նախատեսվում է ուղղել նվերների էլեկտրոնային ռեեստրի կառուցման աշխատանքների իրականացմանը, որի ուղղությամբ աշխատանքները կասեցվել են ԱՄՆ ՄԶԳ-ի գործունեության դադարեցմամբ պայմանավորված։

	3. Միաժամանակ, եթե նախագծով պահանջվող՝ 32.9 մլն դրամն անհրաժեշտ է պայմանագրերի մասով ավելացված արժեքի հարկի գումարի վճարման համար, ապա հարկ է նկատել, որ սպասարկման պայմանագրի ԱԱՀ-ն կազմում է 5,571.4 հազ. դրամ, մինչդեռ նախագծի 4-րդ հավելվածում նշված  է 5,629.4 հազ. դրամ:

	Մասամբ է ընդունվել:
Նախագծին կից հավելվածի 4-րդ աղյուսակում նշված 5,629.4 հազ. դրամը չի հանդիսանում սպասարկման ծառայությունների համար անհրաժեշտ 27,857,000 դրամի (առանց հարկերի) 20 տոկոս ավելացված արժեքի հարկը, այլ նախատեսված է 2011-2021 թվականների հայտարարագրերի միգրացիայի և դրանցում ուղղումներ կատարելու հնարավորության ապահովման համար, որի արժեքը կազմում է 28,147,000 ՀՀ դրամ (առանց հարկերի)

	4. ՀՀ կառավարության 2025 թվականի դեկտեմբերի 4-ի N 1761-Ն որոշմամբ հաստատված կարգի 8-րդ կետի համաձայն՝ արտաքին վերաբաշխման վերաբերյալ որոշումն ընդունվում է Կառավարության կողմից՝ գլխավոր կարգադրիչների ներկայացրած առաջարկի հիման վրա:
 Այս առումով հայտնում ենք, որ Նախագիծը սահմանված կարգով պետք է շրջանառվի ՀՀ բարձր տեխնոլոգիական արդյունաբերության նախարարության կողմից։

	Ընդունվել է։
 Նախագիծը ՀՀ վարչապետի աշխատակազմ ներկայացվել Է  ՀՀ բարձր տեխնոլոգիական արդյունաբերության նախարարության կողմից:

